
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

2010 воын Коми Республикаса республиканскöй бюджетысь муниципальнöй юкöнлöн социальнöй инфраструктураса объектъяс капитальнöя дзоньталöм (дзоньталöм) вылö да налы оборудование ньöбöм вылö субсидияяс сетöм йылысь

 Коми Республикаса Правительство шуис:

1. Сетны 2010 воын Коми Республикаса республиканскöй бюджетысь муниципальнöй юкöнлöн социальнöй инфраструктураса объектъяс капитальнöя дзоньталöм (дзоньталöм) вылö да налы оборудование ньöбöм вылö субсидияяс (водзö – субсидияяс) Россия Федерацияса бюджет кодекслöн 139 статья серти, а сiдзжö муниципальнöй эмбурö пырысь социальнöй тöдчанлуна объектъяс капитальнöя дзоньталöм (дзоньталöм) вылö да налы оборудование ньöбöм вылö муниципальнöй районъясса (кар кытшъясса) бюджетъяслысь рöскод софинансируйтöм могысь Коми Республикаса Правительство да «Газпром трансгаз Ухта» ИКК костын кырымалöм 2009 во июнь 3 лунся 90 №-а Жертвуйтöм йылысь сёрнитчöм збыльмöдöм могысь.

2. Субсидияяс сетöны муниципальнöй юкöнлöн социальнöй инфраструктура объектъяс серти да тайö шуöм дорö содтöд серти сьöмöн могмöдан ыджда мында.

3. Тайö шуöмлöн 1 пунктын пасйöм муниципальнöй районъясса (кар кытшъясса) бюджетъяслысь рöскод Коми Республикаса республиканскöй бюджетысь софинансируйтан тшупöдсö урчитöны муниципальнöй юкöнлöн социальнöй тöдчанлуна лöсялана объектъяс кузя муниципальнöй бюджетъясса пасйöм рöскодлöн 99,9 прöчент мында.

4. Субсидияяссö сетö Коми Республикаса архитектура, стрöитчöм да коммунальнöй овмöс министерство (водзö – Министерство) 2010 во вылö Коми Республикаса республиканскöй бюджетлöн öтувъя бюджетнöй роспись да 2010 во вылö Коми Республикаса республиканскöй бюджетлöн кассöвöй план серти  Министерство да муниципальнöй районъясса (кар кытшъясса) меставывса асвеськöдлан органъяс костын кырымалöм субсидияяс сетöм йылысь артмöдчöм (водзö – Артмöдчöм) подув вылын.

5. Субсидияяс вуджöдсьöны Министерстволöн лицевöй тшöт вылысь, мый восьтöма Коми Республикаса сьöм овмöс министерствоын, «Россия Федерацияса бюджетнöй система тшупöдъяс костын Федеральнöй казначейство органъясöн юклöм чöжöс» 40101 балансöвöй тшöт вылö, мый восьтöма Коми Республика кузя Федеральнöй казначействолöн веськöдланiнлы, тайö шуöм дорö содтöдын урчитöм юклöмöн субсидияяс торъя мог вылö сетöмсö индöмöн рöскод мынтöм вылö Министерствоöн сетöм заявкаяс да Артмöдчöмлöн реквизитъяс вылö подуласьöмöн.

6. Субсидияяссö пасйöма Россия Федерацияса бюджет чöжöсъяслöн бюджетнöй классификациялöн лöсялана кодъяс серти муниципальнöй районъясса (кар кытшъясса) бюджетъяслöн чöжöсъясын.

7. Субсидияяс лоöны торъя могаöн да найöс оз позь видзны мöд могъяс вылö.

Абу торъя мога видзöм сьöмсö босьтöны законодательствоöн урчитöм пöрадок серти Коми Республикаса республиканскöй бюджетö.

8. Министерство отчётнöй бöрся локтан тöлысьлöн 15 лунысь оз сёрджык сетö Коми Республикаса сьöм овмöс министерствоö субсидияяс видзöм йылысь отчётносьт муниципальнöй юкöнъяс да тайö шуöмöн урчитöм мероприятиеяс серти.

9. Субсидия торъя мог вылö видзöм бöрся урчитöм ногöн видзöдöны Министерство да Коми Республикаса сьöм овмöс министерство.
10. Тайö шуöмыс вынсялö 2010 вося январ 1 лунсянь.

Коми Республикаса Юралысь                                                       В. Торлопов

Сыктывкар

2009 вося ноябр 11 лун

330 №

Коми Республикаса Правительстволöн
2009 во ноябр 11 лунся 330 №-а шуöм дорö

СОДТÖД

2010 воын Коми Республикаса республиканскöй бюджетысь сетöм субсидияяс тшöт весьтö муниципальнöй юкöнлöн социальнöй инфраструктураса объектъяслöн, кутшöмъясöс капитальнöя дзоньталасны (дзоньталасны)  да налы оборудование ньöбасны, 
ЛЫДДЬÖГ

	Д/в №
	Объект ним
	Сьöмöн могмöдан мында (сюрс шайт)

	1.
	Сосногорск к. челядьлы поликлиникаса жыръяс дзоньталöм да сэтчö оборудование ньöбöм,

сы лыдын:

оборудование ньöбöм 
	10000,00

0,0

	2.
	Воркута карын «Регыдъя отсöг сетан карса больнича» ДзВМУ-са жыръяс капитальнöя дзоньталöм да сэтчö оборудование ньöбöм,

сы лыдын:

оборудование ньöбöм
	20000,00

0,0

	3.
	«Печоралöн шöр районса больнича» МУ-са жыръяс капитальнöя дзоньталöм (дзоньталöм),

сы лыдын:

оборудование ньöбöм
	9000,00

4500,00

	4.
	«Ухталöн карса 1 №-а больнича» ДзВМУ-са жыръяс капитальнöя дзоньталöм (дзоньталöм),

сы лыдын:

оборудование ньöбöм
	20000,00

0,0

	
	Ставыс 
	59000,00


Вудж Коснырева Е.Г., 3675 пас 

